Նախագիծ
-------------------

Արձանագրային
«Հայաստանի  Հանրապետության  քրեական դատավարության օրենս​գրքում լրացումներ կատարելու մասին» Հայաստանի Հան​րա​պե​տու​թյան օրենքի նախագծի վե​րա​բերյալ Հայաստանի Հանրապետության կառա​վարության եզ​րա​կացության նախագծի մասին
---------------------------------------------------------------------------

Հավանություն տալ «Հայաստանի Հանրապետության քրեական դատավարության օրենսգրքում լրացումներ կատարելու մասին» Հա​յաս​տանի Հանրապետության օրեն​քի նախագծի վե​րա​բերյալ Հա​յաս​տանի Հանրապե​տու​թյան կառավարության եզրակա​ցու​​թյան նախագծին և այն սահ​մանված կար​գով ներ​կա​յաց​նել Հայաստանի Հանրապե​տու​թյան Ազգա​յին Ժողով: 










   
Հ. Թովմասյան
Ամալյա Ենգոյան     ---------------------------- «       » հոկտեմբերի 2011 թ.
Աստղիկ Միրզախանյան ---------------------- «       » հոկտեմբերի 2011 թ.
Արտակ Ասատրյան ----------------------------- «       » հոկտեմբերի 2011 թ.
Արթուր Սարգսյան ---------------------------- «       » հոկտեմբերի 2011 թ.

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ԱԶԳԱՅԻՆ   ԺՈՂՈՎԻ   ՆԱԽԱԳԱՀ
  պարոն  ՀՈՎԻԿ ԱԲՐԱՀԱՄՅԱՆԻՆ
Հարգելի պարոն Աբրահամյան

Հայաստանի Հանրապետության կառավարությունը Հայաստանի Հանրապետության Ազգային Ժողովի պատգամավորներ Արա Բաբլոյանի և Մկրտիչ Մինասյանի կողմից օրենսդրական նախաձեռնության կարգով ներկայացրած «Հայաստանի Հանրապետության քրեական դատավարության օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ սկզբունքային առարկություններ չունի:  

Միաժամանակ հայտնում ենք, որ օրենքի նախագծի 2-րդ հոդվածում «պարբերությամբ» բառն անհրաժեշտ է փոխարինել «մասով» բառով` նկատի ունենալով, որ «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջի համաձայն հոդվածները բաժանվում են մասերի:

Օրենքի նախագծի ընդունման դեպքում Հայաստանի Հանրապետության կառավարության որոշման կամ այլ իրավական ակտի ընդունման անհրաժեշտությունը բացակայում է:


Կից ներկայացվող փաստաթղթերում տրված է օրենքի նախագծի կարգավորման ազդեցության գնահատականը:  

    Հարգանքով` 
















   ՏԻԳՐԱՆ ՍԱՐԳՍՅԱՆ
ԵԶՐԱԿԱՑՈՒԹՅՈՒՆ

«Հայաստանի Հանրապետության քրեական դատավարության օրենսգրքում լրացումներ կատարելու մասին>> » Հայաստանի Հանրապետության օրենքի  նախագծի /այսուհետ` նախագիծ/ սոցիալական պաշտպանության ոլորտում կարգավորման ազդեցության գնահատման
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:

Գնահատման արդյունքում` 

1. Սոցիալական պաշտպանության բնագավառի ռազմավարական տեսանկյունից նախագիծն ունի չեզոք ազդեցություն:

2. Բնագավառի շահառուների վրա ազդեցության տեսանկյունից ունի     դրական ազդեցություն:

ԵԶՐԱԿԱՑՈՒԹՅՈՒՆ

<<Հայաստանի Հանրապետության քրեական դատավարության օրենսգրքում

 լրացումներ կատարելու մասին>> ՀՀ օրենքի նախագծի բյու​ջետային բնա​գավառում 
կարգա​վոր​ման  ազդեցության գնահատման


<<Հայաստանի Հանրապետության քրեական դատավարության օրենսգրքում լրացումներ կատարելու մասին>> ՀՀ օրեն​քի նախագծի ընդու​նումը կամ չընդունումը բյուջե​տային բնագավառում թե մուտքերի և թե ելքերի գծով կարգավորման ազդեցության չի հանգեցնում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ

	0078 Երևան, Հալաբյան 41 ա, հեռ. 380389

Էլ. փոստ press@moj.am




           

       ՀՀ կառավարության աշխատակազմի ղեկավար









       պարոն Դ. Սարգսյանին


Ի կատարումն ՀՀ կառավարության 2011 թվականի հոկտեմբերի 20-ի


02/10.4/17045-11 թվակիր հանձնարարականի 1-ին  կետի

Հարգելի պարոն Սարգսյան 

Կից ներկայացնում ենք «Հայաստանի Հանրապետության քրեական դատավարության օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։


Հարգանքով`





Հ. ԹՈՎՄԱՍՅԱՆ
Կատարող` Իրավական ակտերի փորձաքննության գործակալություն
Մ. Սահակյան, հեռ. 380 227

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Հայաստանի Հանրապետության քրեական դատավարության օրենսգրքում լրացումներ կատարելու մասին» Հայաստանի Հանրապետության օրենքի նախագծի վերաբերյալ


Օրենքի նախագծի 2-րդ հոդվածում «պարբերությամբ» բառն անհրաժեշտ է փոխարինել «մասով» բառով` նկատի ունենալով, որ հոդվածները բաժանվում են մասերի` համաձայն «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջի:
Միաժամանակ հայտնում ենք, որ օրենքի նախագծի ընդունման դեպքում ՀՀ կառավարության որոշման կամ այլ իրավական ակտի ընդունման անհրաժեշտությունը բացակայում է:

Իրավական ակտերի փորձաքննության

գործակալության պետ՝





Կ. ԽՏՐՅԱՆ
[image: image2.png]



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ 

ՆԱԽԱՐԱՐ
«         »____________ 2011    թ.                                                          N___________________

Ի կատարումն ՀՀ վարչապետի 2011 թվականի հոկտեմբերի 20-ի

թիվ  02/10.4/17045-11 հանձնարարականի 1-ին և 2-րդ կետերի

Հայաստանի Հանրապետության  արդարադատության 

նախարար պարոն Հ. Թովմասյանին

Հարգելի պարոն Թովմասյան

Ի կատարումն Հայաստանի Հանրապետության վարչապետի 2011 թվականի հոկտեմբերի 20-ի թիվ 02/10.4/17045-11 հանձնարարականի 1-ին և 2-րդ կետերի հայտնում ենք, որ Հայաստանի Հանրապետության Ազգային ժողովի պատգամավորներ Արա Բաբլոյանի և Մկրտիչ Մինասյանի կողմից օրենսդրական նախաձեռնության կարգով ներկայացված <<Հայաստանի Հանրապետության քրեական դատավարության օրենսգրքում լրացումներ կատարելու մասին>> Հայաստանի Հանրապետության օրենքի  նախագծի /այսուհետ` նախագիծ/  վերաբերյալ առաջարկություններ և առարկություններ չունենք: 

Միաժամանակ Ձեզ ենք ներկայացնում նախագծի սոցիալական պաշտպանության ոլորտում կարգավորման ազդեցության գնահատման եզրակացությունը:
Առդիր` 1 էջ:

Հարգանքով`







Ա. Գրիգորյան
Կատ. իրավաբանական վարչություն

        հեռ.581680
0010, ք. Երևան, Կառավարական տուն 3   հեռ. + 374 10 52 68 31  ֆաքս + 374 10 54 31 60  Էլ.փոստ:  http://mss@mss.am 

	ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
Ն  Ա  Խ  Ա  Ր  Ա  Ր

	0010, Երևան, Մելիք-Ադամյան փող. 1
Հեռ.       (+374 10)  59 53 04
Ֆաքս    (+374 10)  52 42 82
Էլ. փոստ:   minfin@minfin.am
Վեբ կայք:  www.minfin.am
	№

Ձեր №




                  Հայաստանի Հանրապետության 

       Արդարադատության նախարար 

      պրն Հրայր Թովմասյանին
ՀՀ վարչապետի ս/թ հոկտեմբերի 20-ի N 02/10.4/17045-11 

հանձնարարականի կապակցությամբ

Հարգելի նախարար

Հայաստանի Հանրապետության ֆինանսների նախարարությունը <<Հայաստանի Հանրապետության քրեական դատավարության օրենսգրքում լրացումներ կատարելու մասին>> ՀՀ օրենքի նախագծի (այսու​հետ` Նախագիծ) վերա​բերյալ առա​ջար​​կություններ և դիտողություններ չունի:

Միաժամանակ, կից Ձեզ է ներկայացվում Նախագծի բյու​ջետային բնա​գավառում կար​գա​վորման ազդեցության գնահատման եզրակացությունը:

Առդիր` 1 էջ:
Հարգանքով՝                                                      Վաչե Գաբրիելյան
Կատարող` Կ. Կրիտյան


595-148
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ արդարադատության նախարար
        պարոն Հրայր Թովմասյանին (հավաք)
   ՀՀ աշխատանքի և սոցիալական հարցերի նախարար

      պարոն Արթուր Գրիգորյանին
   ՀՀ ֆինանսների նախարար 

        պարոն Վաչե Գաբրիելյանին
   ՀՀ ԿԱ ոստիկանության պետ

        պարոն Ալիկ Սարգսյանին
-----------------------------------------------------------------------------------------     

       ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները: 
     Ժամկետ` 5 օր:

2. ՀՀ արդարադատության նախարար
         պարոն Հրայր Թովմասյանին (հավաք)
   ՀՀ առողջապահության նախարար
          պարոն Հարություն Քուշկյանին 

   ՀՀ էկոնոմիկայի նախարար
         պարոն Տիգրան Դավթյանին 

   ՀՀ ֆինանսների նախարար 

        պարոն Վաչե Գաբրիելյանին
   ՀՀ աշխատանքի և սոցիալական հարցերի նախարար

        պարոն Արթուր Գրիգորյանին

   ՀՀ բնապահպանության նախարար
        պարոն Արամ Հարությունյանին 
--------------------------------------------------------------

     ՀՀ վարչապետի հանձնարարությամբ` խնդրում եմ քննության առնել և տա​լ ՀՀ օրենքի նախագծի ազդեցության գնա​հա​տա​կանը։
     Ժամկետ` 10 օր:

տիկին Ամալյա Ենգոյանին
տիկին Աստղիկ Միրզախանյանին

պարոն Արտակ Ասատրյանին
պարոն Արթուր Սարգսյանին
-------------------------------------------

    Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր:

Դավիթ Սարգսյան

.......-ը .................-ի, 20....... թ.

հ/հ..........................

Կատարող. Տիգրան Սարգսյան
Հեռ. 515733

Նախագիծ
Պ-1260-17.10.2011-ՊԻ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության քրեական դատավարության օրենսգրքում լրացումներ կատարելու մասին
ՀՈԴՎԱԾ 1. Հայաստանի Հանրապետության 1998 թվականի հուլիսի 1-ի քրեական դատավարության օրենսգիրքը (այսուհետ` օրենսգիրք) 441-րդ հոդվածից հետո լրացնել հետեւյալ բովանդակությամբ 441.1-րդ հոդվածով՝ 

«Հոդված 441.1. Անչափահասի ձերբակալումը 

Սույն օրենսգրքով նախատեսված հիմքերով անչափահասի ձերբակալումը չի կարող տեւել նրան արգելանքի վերցնելու պահից 48 ժամից ավելի: »: 
ՀՈԴՎԱԾ 2. Օրենսգրքի 442-րդ հոդվածը լրացնել հետեւյալ բովանդակությամբ երկրորդ պարբերությամբ՝ 

«Քրեական գործով մինչդատական վարույթում անչափահաս մեղադրյալին կալանքի տակ պահելու ժամկետը չի կարող գերազանցել 6 ամիսը: »: 
ՀՈԴՎԱԾ 3. Սույն օրենքն ուժի մեջ է մտնում պաշտոնական հրապարակման օրվան հաջորդող օրը: 
  
ՀԻՄՆԱՎՈՐՈՒՄ 
«Հայաստանի Հանրապետության քրեական դատավարության օրեսնգրքում լրացումներ կատարելու մասին» ՀՀ օրենքի նախագծի մշակումը պայմանավորված է քրեական դատավարության ոլորտում երեխաների իրավունքների պաշտպանության անհրաժեշտությամբ, մասնավորապես, անչափահաս կասկածյալներին, ձերբակալվածներին պահելու վայրերում եւ մեղադրյալներին/ամբաստանյալներին, կալանավորվածներին պահելու վայրերում պահելու տեւողության կրճատման անհրաժեշտությամբ: Հայտնի է, որ 2000 թվականից ի վեր Միավորված ազգերի կազմակերպության երեխայի իրավունքների հարցերով կոմիտեն (այսուհետ` Կոմիտե) Հայաստանի վերաբերյալ իր հանձնարարականներում եւ առաջարկություններում անդրադառնում է անչափահասներին արգելանքի տակ պահելու առանձնահատուկ պայմաններ սահմանելու անհրաժեշտությանը: 

Երեխաներին 72 ժամ ոստիկանական արգելանքի տակ պահելը հակասում է Կոմիտեի 2007 թվականի ընդհանուր հանձնարարականին, որում նշված է, որ այն պետք է սահմանվի 24 ժամից ոչ ավելի տեւողությամբ. «Ձերբակալված կամ ազատությունից զրկված յուրաքանչյուր երեխա պետք է 24 ժամվա ընթացքում ներկայացվի իրավասու մարմիններին` ազատությունից նրանց զրկելու (դրա տեւողությունը երկարաձգելու) օրինականությունը պարզելու համար» (Կոմիտեի ընդհանուր հանձնարարական թիվ 10, 83-րդ պարբերություն): 

Կոմիտեն նույնանման եզրակացության հանգել է կալանավորումը որպես խափանման միջոց կիրառելու վերաբերյալ: Այսպես, «անհրաժեշտ է փոփոխություններ կատարել օրենսդրությունում` մինչդատական վարույթում եւ դատական քննության փուլում անչափահասներին կալանքի տակ պահելու ժամկետը մինչեւ վեց ամիս սահմանափակելու համար, ինչով օրենսդրությունը կհամապատասխանեցվի Երեխայի իրավունքների կոմիտեի հանձնարարականին» (Կոմիտեի ընդհանուր հանձնարարական թիվ 10, CRC/C/GC/10, 83-րդ պարբերություն): ՀՀ օրենսդրությունը նախատեսում է, որ դատարանի որոշմամբ սահմանված կալանավորումը չի կարող տեւել երկու ամսից ավելի (Քրեական դատավարության օրենսգիրք, 138.3 հոդված): Այդ ժամկետը բացառիկ դեպքերում կարող է երկարաձգվել մինչեւ վեց ամիս` գործի բարդությունը հաշվի առնելով, կամ մինչեւ մեկ տարի, եթե անձը մեղադրվում է ծանր կամ առանձնապես ծանր հանցագործություն կատարելու մեջ (Քրեական դատավարության օրենսգրքի 138.4 հոդված): 

Հարկավոր է նշել, որ ԱՊՀ եւ Կենտրոնական եւ Արեւելյան Եվրոպայի տարածաշրջանի մի շարք երկրներում (Ադրբեջանում, Ալբանիայում, Թուրքիայում, Ուկրաինայում եւ այլուր), այս ուղղությամբ շոշափելի քայլեր արդեն իսկ ձեռնարկվել են` որոշ դեպքերում ձերբակալման առավելագույն տեւողությունը սահմանելով 24, երբեմն էլ` 48 ժամ: Որոշ դեպքերում այդ ժամկետը կարող է կրճատվել մինչեւ 8 ժամ (Ուկրաինա): Նույնը կարելի է ասել կալանավորումը որպես խափանման միջոց կիրառելու ժամկետի սահմանափակումների մասին: Ղազախստանում կալանքի առավելագույն ժամկետը 6 ամիս է, Ադրբեջանում` 3 ամիս: 

Հաշվի առնելով այն հանգամանքը, որ ՀՀ խորհրդարանը կարեւորում է երեխայի իրավունքների պաշտպանության խնդիրները, ինչպես նաեւ` նպատակ ունենալով կանխել երկարատեւ արգելանքի կիրառմամբ պայմանավորված բռնությունների զգալի ռիսկը եւ կյանքի կոչել ՄԱԿ-ի Երեխայի իրավունքների հարցերով կոմիտեի հանձնարարականները, առաջարկվում է կատարել  ՀՀ քրեական դատավարության օրենսգրքում համապատասխան փոփոխություններ: 

ՀՀ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳԻՐՔ

	Հոդված 441.
	ԱՆՉԱՓԱՀԱՍԻ ՕՐԻՆԱԿԱՆ ՆԵՐԿԱՅԱՑՈՒՑՉԻ ՄԱՍՆԱԿՑՈՒԹՅՈՒՆԸ ԳՈՐԾԻ ՔՆՆՈՒԹՅԱՆԸ 


 
Անչափահասների հանցագործությունների վերաբերյալ գործերի քննությանը մասնակցում է անչափահաս կասկածյալի կամ մեղադրյալի օրինական ներկայացուցիչը:
«Հոդված 441.1. Անչափահասի ձերբակալումը 

Սույն օրենսգրքով նախատեսված հիմքերով անչափահասի ձերբակալումը չի կարող տեւել նրան արգելանքի վերցնելու պահից 48 ժամից ավելի: »: 
 
	Հոդված 442.
	ԱՆՉԱՓԱՀԱՍԻ ՆԿԱՏՄԱՄԲ ԿԱԼԱՆՔԸ ՈՐՊԵՍ ԽԱՓԱՆՄԱՆ ՄԻՋՈՑ ԿԻՐԱՌԵԼԸ


 
Անչափահաս կասկածյալի կամ մեղադրյալի նկատմամբ կալանքը որպես խափանման միջոց կիրառել թույլատրվում է միայն այն դեպքում, երբ նրան վերագրվում է միջին ծանրության, ծանր կամ առանձնապես ծանր հանցանքների կատարում:

«Քրեական գործով մինչդատական վարույթում անչափահաս մեղադրյալին կալանքի տակ պահելու ժամկետը չի կարող գերազանցել 6 ամիսը: »: 
